





                                                                       ՆԱԽԱԳԻԾ


ՀԱՅԱՍՏԱՆ    ՀԱՄԱՀԱՅԿԱԿԱՆ ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ 


      Ղեկավարվելով Տեղական ինքնակառավարման մասին Հայաստանի  Հանրապետության օրենքի 18-րդ հոդվածի 1-ին մասի 21-րդ կետի, Հայաստանի  Հանրապետության  քաղաքացիական  օրենսգրքի  605-րդ  հոդվածի 1-ին  և  2-րդ  մասերի, Հայաստանի Հանրապետության հողային օրենսգրքի 89-րդ  հոդվածի  դրույթներով,  հիմք  ընդունելով ՀԱՅԱՍՏԱՆ  համահայկական հիմնադրամի գործադիր տնօրենի 2020 թվականի մարտի 10-ի ՀՀՀ 2-083 գրությունը՝  Գյումրի  համայնքի  ավագանին  որոշում է. 


1. Հայաստանի  Հանրապետության  Շիրակի  մարզի  Գյումրի  համայնքի  սեփականություն  հանդիսացող ՄՈՒՇ-2 թաղամաս 1-ին փողոց N12 հասցեի 0.58(զերո ամբողջ հիսուն ութ)հա մակերեսով բնակավայրերի նպատակային նշանակության բնակելի կառուցապատում գործառնական նշանակության հողամասը նվիրաբերել ՀԱՅԱՍՏԱՆ  համահայկական հիմնադրամին՝ բազմաբնակարան շենք և մանկապարտեզ կառուցելու նպատակով: 
2. Հողամասի նվիրաբերության պայմանագրի  նոտարական  վավերացման  և  պայմանագրից  ծագող  իրավունքների  պետական  գրանցման  հետ  կապված  ծախսերը  կատարել
ՀԱՅԱՍՏԱՆ   համահայկական հիմնադրամի  միջոցների  հաշվին:

                                                                                                       Հ.ԳԱՍՊԱՐՅԱՆ

 ԿԱՏԱՐՈՂ՝  Հ. ԳԱՍՊԱՐՅԱՆ









Հ Ի Մ Ն Ա Վ Ո Ր Ո Ւ Մ

«ՀԱՅԱՍՏԱՆ    ՀԱՄԱՀԱՅԿԱԿԱՆ ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ » ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

       Որոշման  ընդունման անհրաժեշտությունը պայմանավորված է  Գյումրի համայնքի ղեկավարին ուղղված ՀԱՅԱՍՏԱՆ   համահայկական հիմնադրամի գործադիր տնօրենի 2020 թվականի մարտի 10-ի ՀՀՀ 2-083 գրությամբ: ՀԱՅԱՍՏԱՆ   համահայկական հիմնադրամի կողմից Գյումրի քաղաքում իրականացվելու է  բնակարանաշինության և մանկապարտեզի կառուցման ծրագիր, որը նպատակ է հետապնդում  քաղաքի անօթևան ընտանիքներին ապահովել բնակարաններով և մեղմել շահառուների սոցիալական վիճակը; Ծրագրի շահառուներ են հանդիսանալու տնակներում ապրող և սոցիալապես անապահով ընտանիքները:  
      Ծրագիրն իրականացվելու է 2019 թվականին հատուկ Գյումրի քաղաքին նվիրված հեռուստամարաթոնի ընթացքում հավաքագրված գումարներով: 




Տ Ե Ղ Ե Կ Ա Ն Ք

«ՀԱՅԱՍՏԱՆ    ՀԱՄԱՀԱՅԿԱԿԱՆ ՀԻՄՆԱԴՐԱՄԻՆ ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ »  ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ 2020 ԹՎԱԿԱՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅՈՒՆՆԵՐԻ ՄԱՍԻՆ

  «ՀԱՅԱՍՏԱՆ համահայկական հիմնադրամին հողամաս նվիրաբերելու մասին» որոշման ընդունմամբ Գյումրի համայնքի 2020 թվականի բյուջեում էական փոփոխություններ՝ ավելացումներ կամ նվազեցումներ, չեն նախատեսվում:
 








 
